
Bosna i Hercegovina 
Federacija Bosne i Hercegovine 
Kanton Sarajevo  
Grad Sarajevo 
OPĆINA NOVI GRAD SARAJEVO 
Općinsko vijeće 
 

Broj: 01-02-1232/25 
Sarajevo, 03.02.2025. godine 
 
 
 

OPĆINA NOVI GRAD SARAJEVO 
OPĆINSKI NAČELNIK 
 

PREDMET: Vijećnička pitanja i inicijative, dostavlja se 

Na 2. radnoj sjednici Općinskog vijeća općinski vijećnici postavili su nekoliko vijećničkih 
pitanja odnosno pokrenuli su vijećničke inicijative sljedećeg sadržaja: 

a) Vijećničke inicijative 

 
-vijećnica Emina Juzbašić - 

 
Podnosim inicijativu da se most kod A-transverzale na Dobrinji koji sada služi samo za pješake 
proširi i da se stanari zgrade u ulici  Hajrudina Šabanije sa vozilima mogu uključiti na A-transverzalu. 
OBRAZLOŽENJE 
Građani/stanari pomenute ulice sa vozilima trenutno moraju zaobilaziti mahalom kroz uske ulice da bi 
se uključili na A transverzalu. Radi ovog uskog puta kroz naselje “Mahala” radnici “KJKP Rad” ne 
mogu doći da pokupe smeće, te radi toga kontejneri nigdje nisu postavljeni.  Stanari svakodnevno 
nosaju smeće u vozilima i bacaju u prve najbliže kontejnere na Dobrinji. 
Također jedan od bitnijih problema predstavlja i to što vatrogasna vozila ne bi mogla proći kroz ulicu 
u slučaju bilo kakvih problema. 
 
 

-vijećnik Haris Alihodžić - 
 
1. Inicijativa za objavu imena preminulih demobilisanih boraca rata protiv agresije na BiH u Hronici 
Općine Novi Grad 
Poštovani, 
U cilju očuvanja sjećanja na borce Armije BiH  i kako bismo spriječili da njihova žrtva i doprinos ostanu 
zaboravljeni, predlažem sljedeću inicijativu: 
• Dostavljanje imena preminulih boraca 
Nakon usvajanja inicijative, služba za boračka pitanja Općine Novi Grad obavezala bi se prikupiti i 
dostaviti spisak imena boraca, koji su preminuli nakon završetka rata, a koji su bili aktivni učesnici u 
odbrani Bosne i Hercegovine. 
Navedena imena bila bi redovno objavljivana u Hronici Općine Novi Grad, čime bismo odali počast 
tim osobama i podsjetili na njihov doprinos. 
Ova inicijativa ima za cilj ne samo očuvanje sjećanja na naše heroje već i edukaciju budućih generacija 
o važnosti borbe za slobodu i očuvanje Bosne i Hercegovine. 
Molim nadležne službe da u što kraćem roku poduzmu potrebne korake za realizaciju ove inicijative i 
da o istom izvijeste Općinsko vijeće. 



 
2. Inicijativa za popravku potapajućih parking stubova ili postavljanje rampi na Dobrinji 
Poštovani, 
Obraćam se nadležnoj službi s inicijativom za rješavanje problema nefunkcionalnosti potapajućih 
parking stubova na Dobrinji, koji su ključni za održavanje reda u pješačkim zonama nakon 17 sati. 
 
Već duže od godinu dana potapajući stubovi na Dobrinji ne rade, što omogućava nesmetan prolaz 
vozilima u pješačku zonu nakon 17 sati. Ovo stanje narušava sigurnost pješaka, stvara nered i otežava 
korištenje prostora namijenjenog isključivo za pješake. Ovakva praksa ugrožava pješačku zonu i 
doprinosi stvaranju neprimjerenih navika među vozačima. Prema mojim saznanjima, slični problemi 
prisutni su i na drugim lokalitetima. 
 
Ukoliko je tehnički i finansijski moguće, predlažem da se stubovi poprave u najkraćem roku kako bi se 
osigurala njihova prvobitna funkcionalnost. 
 – ugradnja rampi: 
U slučaju da popravka stubova nije moguća, predlažem da se na tim lokacijama postave rampe koje će 
služiti kao fizička barijera za sprječavanje ulaska vozila u pješačke zone. 
Molim da se ova inicijativa razmotri i da mi se dostavi povratna informacija o mogućnostima njenog 
sprovođenja. 
 
3. Ko je nadležan za zemljište ispred Trga međunarodnog prijateljstva (od broja 1 do 6, pored Škodinog 
salona) koje je u zapuštenom stanju više od 10 godina? Građani se žale na nagomilano smeće, 
nehigijenske uslove, prisustvo miševa i narkomana. Da li postoje planovi za sanaciju ili uređenje ovog 
prostora? 
 
4. Da li će biti isplata jednokratne pomoći uposlenicima općine? 
 
 

-vijećnica Elma Lindov - 
 

Poštovani, 
Jučer smo bili svjedoci još jednom incidentu koji se dogodio u Sarajeva, na kojem je grupa pristalica 
predsjednika manjeg bh. entiteta, Milorada Dodika, održala skup ispred Suda BiH. Ovaj skup je 
prerastao u bahato i provokativno ponašanje prema policiji i građanima. 
U trenutku kada je skup organiziran, došlo je do ozbiljnog narušavanja javnog reda i mira. Grupa je 
okružila policajce, provocirala ih, a svoj izraz podrške Miloradu Dodiku, koji je optužen za 
opstrukciju državnih institucija, došla je do trenutka kada su pokušali blokirati glavnu saobraćajnicu, 
ometajući normalan život građana Sarajeva. Ovaj incident nije samo politički izazvan, već je jasno i 
da su organizatori imali namjeru testirati granice tolerancije i sigurnosti u našem glavnom gradu. 
U  odredbama Zakona o javnom okupljanu (Službene novine Kantona Sarajevo broj:32/2009 i 
11/2011) član 10. navedeno je: Organizator, odnosno njegov zastupnik, dužan je podnijeti prijavu za 
održavanje mirnog okupljanja kako je to ovim Zakonom određeno.  
(2) Prijava iz stava (1) ovog člana podnosi se najkasnije pet dana prije početka održavanja mirnog 
okupljanja.  
(3) Prijava se podnosi policijskoj upravi Ministarstva unutrašnjih poslova Kantona Sarajevo (u 
daljnjem tekstu: Ministarstvo) na čijem području se namjerava održati mirno okupljanje ili Upravi 
policije Ministarstva, ako se mirno okupljanje namjerava održati na području dvije ili više policijskih 
uprava. 
Vijećnica Elma Lindov ispred Kluba vijećnika SDA, smatra da je nužno postaviti nekoliko ključnih 
pitanja: “Postavljam pitanje nadležnim institucijama, konkretno IV Policijskoj upravi Novi Grad 
Sarajevo, Ministarstvo unutrašnjih poslova KS i institucijama koje su nadležne, ko je odobrio 
održavanje ovog provokativnog skupa?  
Da li je organizacija skupa bila najavljena na vrijeme, i u skladu sa zakonom? Ako jeste, zašto građani 
Općine Novi Grad i šire nisu bili pravovremeno obavješteni o njegovom održavanju, kako bi se 
izbjegle moguće posljedice?” 



Građani Sarajeva zaslužuju živjeti u mirnom i sigurnom okruženju, bez straha od eskalacije političkih 
napetosti koje izazivaju grupni skupovi, čiji je cilj samo provociranje.  
Smatram da su ovakvi incidenti neprihvatljivi i da je dužnost svih nas, pa i vlasti na svim nivoima, da 
poduzmemo odgovarajuće mjere kako bismo sačuvali sigurnost našeg grada i općine. Također, 
moramo postaviti jasne smjernice za buduće organizacije sličnih skupova, osiguravajući da svi 
učesnici poštuju zakone i opšte društvene norme. 
Pozivam sve relevantne institucije (MUP KS i IV PU Novi Grad Sarajevo) da se izjasne i odgovore na 
postavljena pitanja, te da zajednički radimo na očuvanju mira i sigurnosti u našem gradu. 
 
 

- vijećnica Anela Šiljević – 
 
Pitanje se tiče tekućeg transfera za mobilnost mladih. Molim nadležnu službu da dostavi broj utrošenih 
sredstava kao i broj prijavljenih mladih ljudi do sada za navedeni grant? Po mogućnosti da se dostave 
brojke na godišnjem nivou ili retroaktivno dvije godine unazad?“ 

 
 

-vijećnica Selma Alić - 
 

 Podnosim inicijativu za izmjenu pravilnika o dodjeli stipendija za đake i studente na način da svi 
učenici srednjih škola sa ostvarenim prosjekom 5,0 i studenti sa prosjekom 9,0 i više imaju pravo na 
stipendiju bez obzira na materijalni status porodice u kojoj žive. 
Obrazloženje 
Stipendija je  nagrada učeniku/studentu za ostvarene odlične rezultate i vid stimulacije za bolji uspjeh 
koji mi kao društvena lokalna zajednica trebamo nagraditi i  time podsticati mlade da za još bolje učenje. 
 
 

-vijećnica Nejra Džanko – 
 
1. Zbog kašnjenja sa konstituisanjem Općinskog vijeća Novi Grad Sarajevo, a povodom Dana Općine 
Novi Grad Sarajevo u 2024.godini, nije održana Svečana sjednica Općinskog vijeća na kojoj su 
trebale biti dodijeljene Zlatne plakete Safet Hadžić te zahvalnice.  
 
Podnosim inicijativu prema Komisiji za nagrade i priznanja da razmatra prijedloge Komisije u 
prethodnom mandatu te da iste predloži Općinskom vijeću da se u 2025.godini retroaktivno dodijele 
plakete i zahvalnice na način za koji komisija bude smatrala da je najbolji. 
 
2. Podnosim incijativu prema Službi za investicije Općine Novi Grad Sarajevo za obnavljanje 
rasvijete na fudbalskom terenu poznatom pod nazivom Kavez, a koji se nalazi u nepsrednoj blizini JU 
Osnovne škole "Skender Kulenović".  
 
S obzirom da dosta djece koristi ovaj teren i po noci, važno je kazati da s obzirom da rasvjeta ne radi, 
okupljaju se i lica koja koriste opojne druge.  
 
Iz navedenih razloga molim Službu za investicije da izvrši zamjenu rasvjete na ovom fudbalskom 
terenu.  
 

-vijećnik Adis Šahmanija - 
 
1. Podnosim inicijativu za izgradnju dječjeg vrtića u Ulici Franje Kluz, Naselje heroja Sokolje. 
U ovom jako naseljenom području općine koje obuhvata naselja: Sokolje, Zabrđe, Reljevo, Rječicu, 
Dobroševiće i Briješće imamo samo jedan vrtić koji je privatni. 
 
2. Podnosim inicijativu da se na SRC Zlatno Polje izvrši sadnja sadnica kako bi u toplijim danima bilo 
hladovine i bio ljepši ambijent u samom centru. 



 
3. Podnosim inicijativu za povećanje plata svim zaposlenicima Općine Novi Grad, kao i 
zaposlenicima JP Lokom. 
 
4. Podnosim inicijativu za podjelu kanti za komunalni otpad, jedinoj ulici u naselju Zabrđe ( ulica 
Porodice Prašević) čiji stanovnici nisu dobili kante. 
 
5. Podnosim inicijativu za proširenje ulaza u ulicu Franje Kluza. 
 
 
 

- vijećnica Aida Ožegović - 
 
1.Inicijativa  za   asfaltiranje udarnih rupa u ulici Bosanska i Eniza Cocalića  
 
Obrazloženje: Obraćam Vam se sa Inicijativom za  asfaltiranjem udarnih rupa u ulicama Bosanska i 
Eniza Cocalića. Naime, u navedenim ulicama su se „pojavile“ ogromne rupe u asfaltu što izaziva 
opasnost i za vozače i pješake, te Vas molim da izvršite saniranje istih zbog sigurnosti. 
 
 
2. Inicijativa  za  postavljanje zaštitnih   stubića ispred OŠ „Ćamil Sijarić“ 
 
Obrazloženje: Obraćam Vam se sa Inicijativom za postavljanje zaštitnih stubova na pješačkom 
prelazu (sremaforu) ispred osnovne škole „Ćamil Sijarić“ koje trenutno služi za ulaz automobilima 
ispred poslovnih objekata u ulici Braće Mulić. 
Asfaltiranjem ulice Bulevar Mimar Sinana i Braće Mulić zatvoren je ulaz svim poslovnim subjektima 
postavljanjem visokih zaštitnih ivičnjaka a asfaltiranjem ulice Šukrije Pandžo omogućen ulaza u iste 
iz te ulice. Nesavjesni vozači koriste pješački prelaz (ulaz u školu) da bi vozilom došli do poslovnih 
objekata u nizu čime ugrožavaju sigurnost učenika.  
Molim Vas da čim prije riješite ovaj problem i obezbijedite siguran dolazak u školu učenika navedene 
škole. 
 
 

-vijećnik Mirza Memišević - 
 
Vijećničke inicijative: 

1. Obnova i uređenje prostora Crvenog križa 
Iniciram hitno uređenje prostora koji koristi Crveni križ u naselju Alipašino Polje za pružanje pomoći 
socijalno ugroženim kategorijama stanovništva. Trenutno stanje tog prostora je krajnje neuslovno i 
neodgovarajuće za dostojanstven boravak korisnika. Predlažem sanaciju prostora, poboljšanje 
higijenskih uvjeta i uređenje unutrašnjosti kako bi se korisnicima omogućio dostojan pristup 
uslugama koje im se pružaju. 

2. Izgradnja azila za mačke 
Iniciram izgradnju azila za napuštene mačke, s obzirom na veliki broj lutalica i neadekvatne uvjete za 
njihovo zbrinjavanje. Predlažem da se osigura prostor, neophodna infrastruktura i stalna veterinarska 
njega. 

 

 



3. Obilježavanje parking mjesta u jednosmjernoj ulici iza stadiona Otoka 
Iniciram označavanje parking mjesta u jednosmjernoj ulici iza stadiona Otoka uz Miljacku, kako bi se 
spriječile gužve i nepropisno parkiranje. 

4. Sanacija krova u ulici Prvomajska 35 
Iniciram hitnu sanaciju krova u ulici Prvomajska 35, s obzirom na prokišnjavanje koje ugrožava 
stanare ovog objekta. 

5. Uređenje biciklističke staze i šetališta od Gandijeve do Dobrinje V 
Iniciram uređenje biciklističke staze, šetališta, postavljanje klupa i kanti za otpatke na potezu od 
Gandijeve do Dobrinje V, kako bi se stvorili bolji uslovi za pješake i bicikliste. 

6. Sanacija i obnova sportskog i dječjeg igrališta u ulici Esada Pašalića, Dobrinja C 
Iniciram sanaciju i obnovu sportskog igrališta te izgradnju dječjeg igrališta u ulici Esada Pašalića na 
Dobrinji C. 

7. Centar za zdravo starenje u Dobrinji 
Iniciram izgradnju Centra za zdravo starenje u naselju Dobrinja, kako bi starija populacija imala 
adekvatne sadržaje za rekreaciju, druženje i medicinsku podršku. 

8. Udaljavanje kladionica od škola 
Iniciram donošenje odluke o ograničenju rada kladionica u neposrednoj blizini obrazovnih ustanova, 
kako bi se smanjio negativan utjecaj na mlade. 

9. Subvencioniranje odlaska sportaša na međunarodna takmičenja 
Iniciram uspostavljanje fonda za sufinansiranje odlaska djece sportaša iznad 12 godina na 
međunarodna takmičenja. 

11. Postavljanje zvučnih signala za slabovidna lica 
Iniciram postavljanje zvučnih signala na semaforima, posebno unutarnaseljeljskim saobraćajnicama, 
kako bi se olakšalo kretanje osobama sa oštećenim vidom. 

12. Uređenje parking prostora u ulici Gradačačka 
Iniciram rješavanje problema parkiranja u ulici Gradačačka 145, gdje građani navečer troše puno 
vremena u traženju slobodnog mjesta. 

13. Čišćenje ulice Avde Palića i vraćanje radnika na održavanje 
Iniciram organizaciju redovnog čišćenja posipnog materijala i otpada u ulici Avde Palića te vraćanje 
radnika koji je ranije bio zadužen za ovu lokaciju. 

14. Naplate dugovanja F.K. Olimpik Općini Novi Grad 
Iniciram provjeru dugovanja F.K. Olimpik prema Općini Novi Grad za korištenje terena na Otoci i 
tražim informacije o planu naplate tih dugovanja. 

15. Zamjena pokvarenih rasvjetnih tijela na semaforima. 
Pokrećem inicijativu prema Ministarstvu saobraćaja Kantona Sarajevo da se u što kraćem 
periodu izvrši zamjena pokvarenih rasvjetnih tijela na semaforima zbog sigurnosti učesnika u 
saobraćaju. 
 
 



 

Vijećnička pitanja: 

1. Ko je odgovoran za održavanje javne rasvjete u Općini Novi Grad Sarajevo? 
2. Ko je bio zadužen za održavanje rasvjete tokom 2023. godine? 
3. Zašto se toliko dugo čeka na popravak rasvjete? Da li postoji plan ubrzanja rješavanja ovih 

problema? 
4. Da li će biti realizirana dodjela novčane nagrade filmskoj ekipi filma "Tigar sa Žuči"? Ako 

ne, koji su razlozi za odgađanje ove inicijative? 

 
 

-vijećnik Jasmin Šošić- 
 
Rješavanje problema javne ulične rasvjete u MZ „Dobroševići“ – ulica Bjelugovićka (do broja 83) 
 
Poštovani, 
Podnosim inicijativu za postavljanje stuba javne ulične rasvjete u ulici Bjelugovićka, do broja 83. 
Želim istaći da je navedeni stub javne rasvjete bio planiran, odobren i dovezen na predviđenu lokaciju 
u sklopu projekta postavljanja javne rasvjete u ovoj ulici prije deset godina. Međutim, u večernjim 
satima stub je uklonjen s lokacije i nikada nije vraćen. 
Posebno naglašavam da u ovoj ulici uglavnom žive porodice šehida, s jednim ili više poginulih članova, 
civilne žrtve rata, kao i starije osobe, od kojih su mnoge u dobi preko 85 godina. Nedostatak javne 
rasvjete dodatno otežava njihovu sigurnost i kretanje u noćnim satima. 
S obzirom na navedeno, molim nadležnu službu da poduzme potrebne korake kako bi se ovaj problem 
konačno riješio i osigurali osnovni uslovi za sigurnost i kvalitetniji život građana u ovom dijelu 
Dobroševića. 
 
 

-vijećnik Vernes Ćosić - 
 
1. Pokrećem inicijativu za asfaltiranje parking prostora ispred stambenih jedinica u ulici, Alibega 
Firdusa čikma brojevi 25-27. brojevi 29-31. brojevi 33-35. 
Obrazloženje prijedloga inicijative: 
Trenutno postavljeni tampon na navedenim lokacijama nije adekvatan, i u vrijeme kišnog perioda 
dolazi do pomjeranja tampon podloge, koja u sitnim komadima izlazi na ulicu, što onemogućava 
sigurnu kretnju automobila i njihovo zaustavljanje. Iz ovoga primjećujemo da je ugroženo i kretanje 
pješaka, jer na navedenoj ulici ne postoji odvojena pješačka staza, te se pješaci kreću ulicom. U 
zimskim uslovima na navedenim lokacijama dolazi do ukopavanja automobila u snijeg i postojeći 
tampon, i onemogućava izlaz sa parkinga. 
U prilogu su satelitski snimci lokacije, i stvarno stanje sa terena. 
 
2. INICIJATIVA ZA SANACIJU I REKONSTRUKCIJU SPORSKOG IGRALIŠTA U BLIZINI 
ŠKOLE SKENDER KULENOVIĆ 
Obrazloženje prijedloga inicijative: 
Igralište koriste učenici, tako i veliki broj djece omladina i djeca sa  Dobrinje. Ono je u 
katastrofalnom stanju kako betonska ploha, tako i ograda. Zbog svega toga korisnici su izloženi 
mogućem povrjeđivanju. 
 
 
 
 
 



 
3. INICIJATIVA ZA OGRAĐIVANJE,SANACIJU POSTOJEĆEG I DODAVANJE NOVOG 
MOBILIJARA U DJEČIJEM IGRALIŠTU NA DOBRINJI IZA ULICE KASIMA PROHIĆA 
Obrazloženje prijedloga inicijative: 
U ovom djelu Dobrinje pored ovog postoji improvizacija od dječijeg parka,odnosno postavljen je 
određeni mobilijar na betonsku površinu.Postojeći park je u lošem stanju i stalno izložen dodatnoj 
devastaciji.Velikom broju porodica koji žive u ovom djelu naše općine neophodan je ograđen i sa 
bogatim mobilijarom uređen park koji bi pružio njihovoj djeci siguran kutak za bezbrižnu igru.   
 
4. DA SE NA PROPISNI NAČIN OBILJEŽI PLAVI PUT U ULICI OSLOBODILACA SARAJEVA 
Obrazloženje prijedloga inicijative: 
Plavi put pored simbola otpora imao je i neprocjenjivi značaj za cjelokupno opkpljeno Sarajevo u 
periodu agresije. Mišljenja sam da buduće generacije moraju biti upoznate sa ovom činjenicom, kao i 
mnogi broj stranih turista koji posjećuju naš grad. 
 
 

-vijećnik Damir Filipović- 
 
1.Inicijatva da se u sklopu manifestacije Novogradski dani ili kao samostalna aktivnost, organizuje 
sedmodnevna postavka pod nazivom „Dani lokalnih proizvoda i biznisa“.  
Obrazloženje: 
Ova postavka imala bi za cilj promociju lokalnih proizvoda, usluga i potencijala općine, te bi pružila 
priliku za jačanje zajednice i privlačenje posjetilaca. Ova inicijativa je važna jer direktno doprinosi 
jačanju lokalne privrede kroz promociju proizvoda i usluga naših poduzetnika, potiče održivi razvoj i 
inovacije, te dodatno pozicionira Novo Grad kao atraktivnu destinaciju za posjetioce i investitore. 
Istovremeno, pruža priliku za edukaciju, umrežavanje i podršku mladima, čime se osigurava 
dugoročna korist za našu zajednicu. 
 
2. Inicijativa za izgradnju moderne šetnice koja bi povezala ulice Bulevar Meše Selimovića i Džemala 
Bijedića, prolazeći desnom obalom rijeke Miljacke, uz prostor KJP GRAS. 

Obrazloženje: 

Ova inicijativa ima za cilj unapređenje povezanosti i pristupačnosti za građane, naročito za stanovnike 
naselja u blizini pomenutih ulica. Predložena šetnica bi omogućila funkcionalnu i sigurnu vezu između 
ovih ključnih saobraćajnica, olakšavajući kretanje pješaka i osiguravajući im adekvatan prostor za 
rekreaciju i svakodnevne aktivnosti. 

Trenutni nedostatak odgovarajuće pješačke infrastrukture otežava pristup građanima i stvara sigurnosne 
izazove. Izgradnja šetnice ne bi samo unaprijedila sigurnost pješaka već bi doprinijela i razvoju 
rekreativnih zona, poboljšanju kvaliteta života i estetike ovog dijela grada. Projekat bi uključivao 
uređenje prostora kroz sadnju zelenila, postavljanje klupa, urbane opreme i rasvjete, čime bi se stvorilo 
moderno i ugodno okruženje. 

TRAŽIM IZJAŠNJENJE NA NAVEDENU INCIJATIVU te pozivam vijećnike da podrže ovu 
inicijativu, kako bi se osigurala bolja povezanost, veća pristupačnost i sigurnost za sve stanovnike. 

 

3. Inicijativa za implementaciju sistema kartičnog plaćanja na parkiralištima kojima upravlja JP 
"LOKOM" d.o.o. Sarajevo, s ciljem modernizacije usluga i olakšavanja korisnicima putem "Unattended 
POS" uređaja na postojećim aparatima za naplatu. 

Obrazloženje: 



Uvođenjem kartičnog plaćanja na parkiralištima omogućila bi se brža, sigurnija i praktičnija transakcija 
za korisnike, smanjujući potrebu za gotovinom i povećavajući efikasnost naplate. Ovakav sistem je već 
implementiran u drugim javnim preduzećima te sa sigurnosnog aspekta isključuje ljudski faktor 
potencijalnog otuđenja novca i oštečenja aparata. 

Implementacija ovog sistema zahtijevala bi instalaciju POS uređaja na parkiralištima, obuku osoblja za 
rad s novim sistemom i informiranje korisnika o novim mogućnostima plaćanja. Ovakav korak ne samo 
da bi unaprijedio usluge korisnicima, već bi i povećao prihode preduzeća kroz efikasniju naplatu. 

Pozivam nadležne organe i menadžment JP "LOKOM" d.o.o. Sarajevo da razmotre ovu inicijativu i 
poduzmu potrebne korake za njenu realizaciju te se stavljam na raspolaganje da pomognem oko 
navedenog. 

 

4. Inicijativa za izradu i implementaciju Strategije zelene urbane obnove u našoj općini. 

Obrazloženje: 

Zelena urbana obnova predstavlja integrirani pristup revitalizaciji urbanih područja kroz razvoj zelene 
infrastrukture, primjenu rješenja temeljenih na prirodi, unapređenje cirkularnog gospodarenja 
prostorom i zgradama, te povećanje energetske efikasnosti. Ovaj pristup doprinosi prilagodbi 
klimatskim promjenama i jačanju otpornosti na rizike.  

Implementacijom strategije zelene urbane obnove, naša općina bi ostvarila višestruku korist: 
Poboljšanje kvaliteta života građana i Zaštitu okoliša, tj. povećanjem zelenih površina i unapređenjem 
javnih prostora stvorili bismo ugodnije i zdravije okruženje za naše stanovnike. Smanjenjem emisije 
štetnih gasova, povećanjem energetske efikasnosti i promovisanjem održivih praksi doprinosimo 
očuvanju prirodnih resursa i zaštiti okoliša. 

Pozivam općinskog načelnika da prepoznaju značaj ove inicijative i pokrenu proces izrade strategije 
zelene urbane obnove, uz aktivno uključivanje stručnjaka i lokalne zajednice, kako bismo zajednički 
doprinijeli održivom razvoju naše općine. 

